
AJCO: HÀHTI ITA RA CATOR!!! 

Caha ra amjĩkôt hakop quê ha 
jarẽn xà itajê nõ, acacro, akac, 
acacakêt xà, ajarkwa xànõre 
hanẽ, quêt ca nẽ ampo pãr nare, 
ahhej nã ramã covid 19 ita pro.

AMJĨJAMÃR CAXUW JŨMÃ MÃ WA MẼ 
TO: WA IHKRỲT PRO XÀ KÃM AMẼ IPA!!!

COVID-19 NÃ 
AMJĨ KÔT HA-
KOP XÀ

- Ihkrỳt pro xà haxà caxuw, ca ihkrãri ajũkra cuhhõ to impej to hanẽ, nẽ mẽ hõ xê pit cupê. Hanean, ca mẽ ajõ 
ihkrỳt pro xà kôt hakop peaj to hane, quê ihtỳj akrỳt nẽ ajakwa nẽ ajama prohtu, quê akuc nã ihtỳj pejre hanẽ.
- Ca nẽ amcro cunea ihkrỳt proxà pytit haxà nõ kamã, ca atỳj 2horas nã pytit haxà, hapuhnã ca rỳmã tahpa nẽ 
ihnõ haxà. Nẽ krỳt pro xà ate kirmã caxàr ata ca nẽ juri cumẽ nõ kãmã, ca rỳmã cuhhõ nẽ kỳj pê haxô.
- Quê nẽ jũm ajõ krỳt pro xà haxà nõ kãmã, hanean, ca nẽ mẽ anõ jõ krỳt pro xà jaxà nõ kãmã, ahpãn mẽ 
ajõhtacjea to amẽ apa!

MẼHĨ AMJĨ TO MẼ HUPHÊ!!!

Ihkrỳt pro xà cuhhõ caxuw, mẽ ton 
xà mã kãm incrê:
1- Ca mẽ água sanitária incrire to cô kãm haxwỳ nẽ 
kãm cuxi nẽ tahnã hãm 30 minutos nã.
2- Ca mẽ sabão kãm mẽ cuhhõ to impeaj to hanẽ.
3- Ca mẽ cô kãm 10 minutos nã to horhot.

TO IHTETET XÀ

AMJĨJAMÃR CAXUW JUMÃ MÃ WA MẼ TO: 
CUMẼ AMPO CUNEA CUHHÕ!!!
Cu amcro cunẽa kãm, apjpẽn ri mẽ pa 
jũhkra cuhhõn to mẽ impeaj to hanẽ.

Ajũkra inco nẽ sabão to 
amjĩ cuhhõ.

Nẽ ajũkrahi hàti to amjĩ 
cukê.

Ajũkra ajpẽn cukê nẽ to 
hamprô to impeaj to hanẽ.

Nẽ ajũhkra catut kãm 
cuhhõ.

Nẽ ajũkrahi ipih-
po nã cuhhõ.

Nẽ ajũmtỳj cuhhõ to 
impeaj to hanẽ.

AMJĨJAMÃR CAXUW JUMÃ MÃ WA MẼ TO: MẼ AMJĨ 
PÊ AWCAHTEA MÃ MẼ ACUHHÊ, MET IPIJAKRUT NÃ.
Ca mẽ juri to mẽ cuuprõ, quêt ampo nã mẽ ajpẽn ry, ca mẽ amjĩ pê awcahtea nẽ mẽ acuhhê.
Ita caxuw, quê nẽ jũm ihtỳj amjĩkĩn to, nẽ ajpên mẽ cuuprõ bol japĩ caxuw, quêt ampo tahkru caxuw nõ kãmã. Mẽ 
acunẽa ihtỳj ajkrên mẽ ajũrkwa kãm apu ipa, caxuw wa mẽ itỳj to hanẽ, quê hàhti ita nẽ mẽpa jõ krĩ kãm ihcakũm nare.

Ca coronavírus pro, quê ahhej nã nẽ amã ampo xà to ajpẽ, pean quê ihtỳj 
jũm wỳr amjĩ tojrô nẽ cumã quê ihtỳj ampo xà atajê to ajpẽ. Ita kôt quê mẽpa 
cunẽa ihtỳj amjĩkampa nẽ ihkrã cajpa, mẽpa cunẽa ajpẽn kôt hakop caxuw.  

Ca jũhkãm tẽ, cidade wỳr quêt krĩ 
nõ wỳr, hapỹmã amjĩjaxàr krĩ kãm ca 
ihkrãri sabonete to xwa, nẽ axê, ate 
haxàr ata, ca rỳmã tahpa nẽ rỳmã 
ihcuhhõ.

Ampo cunea ca cidade pĩn acwa, 
ca mẽ sabão kãm cuhhõ quêt álcool 
70% to cukê, xãm coronavírus ihtỳj 
amcro ipijakrut kãm têhkrêj atajê 
cormã tahna jêt. Ita kôt ca mẽ ampo 
cunẽa cuhhõ to impeaj to hanẽ.
Sabão nẽ sabonete nẽ detergente 
nẽ desinfetante nẽ álcool 70% nẽ 
água sanitária cô kãm tajcwa, ampo 
itajê cunẽa ihtỳj coronavírus cura.

Ca nẽ pep jaxà kãm acõm nõ 
kãmã, ajõ cop kãm haxwỳ nẽ to 
icõ!!!

Ca nẽ mẽ amjĩ mã atêhkrêj itajê 
caprãr nõ, ahpãn mẽ to amjĩ mã.

